
Tadasingsi ko riyar

Nano kaemangan tahato’as, tadamaolahay kako tona hekal a tamdaw,
maolahay to kakarayan ato riyar; maolahay to lotok ato ’alo; maolahay to
kilang ato rengos; mangalef maolah to fangcalay macelakay to a hana, onini
a hekal samatiya sa o misahaccaccayan a micoka, matiya o nika langdaw no
kakarayan ira ko tomiri'ay a kadit, o soni no tapelik i riyar, o manmaan a
kilangan mataliyok no lotok, mapalidong no tata’akay a kilang ko rengos.
Nengneg han ko kahacecay no nicokaan awaay to ko kasicowaan caayay to
ko mamatawal. nawhani, o fangcal ningra samatiya sa o pasifana’ay a singsi
pakafana’ to sakino tamdawan 1 ’orip no mako.

O riyar hananay matiya o wina awaay ko pilongoc saheto o paini ko
faloco’ a tahada’oc, kalomanmaan haemin sa a micapopo caayay kapili’ ko
faloco’, 0 nanom no tarawadaw ato ’alo masa’opo 1 riyar, halo naikoran no
faliyos pinaseri’ o cikacik, pinafalah a lakaw, o fangclay o tati’ihay caay
kasaan haemin sa micapopo, halafin to mapaseta’ to no tapelik, maleneng to
ko malenengay, mapawpaw to ko mapawpaway, o tati’ihay to
mapatalahekal, matiya to o pasifana’ay to tamdaw lohaken ko faloco’ namo

a micapopo, o manmaan a demakan 1, 1’ayawen ko pihapinang, misilsil ato

maherek to misaharateng, ta itiyaen to miketon ko faloco’ samaneng a
mireko ko tati’thay a demak.

Matiya o damsayay a ina ko riyar sato 1, roma 1 pakatar sa patahekal to
keter no faloco’, nika ira ko milifetay nira misi’ayaw to kalihenawan no
faloco’, ano masamaan 1 kinatahtah sa ko faloco’ a paini, matiya to o
pisi’ayaw to tati’thay a romi’ad, o toli’i no faloco’ salolod salolod han nira
ko tapelik, patahekal to ’osi no faloco’ nira, nika onini 1 o pitodod to kafalic
no romi’ad, todongay to pidipot nira to wawawawa. matiya to o pasifana’ay
kitanan o tamdaw, aka katalaw misi’ayaw to masamaanan kada’atan ato
pilifet to masamaanay.

I ka’ayaw no riyar, o lipahakay o lahoday kako, ano masamaan tati’ih
fangcal ko faloco’, o karahekeran o kararoman maemin sapa’isalan
pakafana’ to riyar, nawhan, o sacalowayay tona hekal malasingsi no mako
cingra, o roma i, o tadasafangcalay tafalahan no faloco’ no mako cingra,
caayay pi’osi songila sa mitengil to pa’isal ako to kahemekan, kaketeran,
kararoman, ka’acangan, o safangcalay a radiw, damsayay a pihinom, caay

pitolas a pa’icel, aray mato o ina kiso o riyar caayay pisateked a midipot.

